
Friess,

ye geraist, so was er gott willchum.
lob und namen hat den frum,

wie daz der leib begraben ist,

der manigen ritterleichen list

uil dikehe uand czu guter stunt.

O herre gott, und wer mir chunt )
sein holdes werch, sein manleich tat,
die er pey guten sachen hat
geworcht mit ellenthafter hant,

die wolt ich gerne tun bechant.

nu sind die sinne mein ze chrank,
das ich in meines sinnes schrank
der werch nicht wol gewiszen chan,
so tun ich als ein willig man,

der will und werch uil gerne tut.
er hat mit freches heldes mut

drei stunt in Preussenlant geuarn,
da man der haiden nicht ensparn
wolt mit ritterleicher wer,

da man des ungelauben her '
ze uelde sach und wolches uil,

da chund er ritterleiche spil

in christenleich erzaigen

den ungelauben uaygen

chunt er mit ellenthafter hant,

daz er den haiden wart bechant
mennleiches mutes unuerzagt.

Maria muter und mayd

des soltu in geniessen lan,

wann er was ye dein dienstman

mit willen, werchen und mit tat.

in Frankreich er geuarn hat

durch preis und lobes melde,

da man auf weitem uelde

ritter und chnecht turniren sach,
uil manig hunder als man iach,
daz er des tages wer ein helt
vnd czu den pesten da geczelt
der ern gernde dinstman,




